
0% warga S’pura yakin negara
boleh atasi Covid-19: Kajian

Hampir 70% responden rasa vaksin Covid-19 harus diwajibkan bagi rakyat, penduduk

WARGA Singapura yakin akan keboleh-
an negara ini mengatasi Covid-19, dengan se-
kitar 70 peratus daripada mereka percaya
Singapura akan memenangi usaha melawan
koronavirus itu.

Malah, hampir 70 peratus responden
merasakan vaksin Covid-19 harus diwajib-
kan bagi semua rakyat Singapura dan pen-
duduk jangka panjang.

Demikian antara hasil dapatan utama
daripada kertas kerja Institut Kajian Dasar
(IPS), ‘Hidup dengan Covid-19 di Singapura:
Sikap, Cabaran dan Cara Ke Hadapan’, yang
diketuai oleh Zamil Penyelidik Utama dan
Ketua Makmal Sosial IPS, Universiti Nasion-
al Singapura (NUS), Dr Mathew Mathews.

Kajian itu menggunakan data yang dikum-
pul hasil tinjauan dalam talian yang dijalan-
kan sepanjang 12 fasa atau ‘gelombang’, dari
pertengahan Julai hingga hujung November
ini.

Setiap gelombang mengumpul maklum
balas daripada lebih 500 warga Singapura
dan Penduduk Tetap berusia 21 tahun ke
atas.

Ia berdasarkan penemuan kajian IPS sebe-
lum ini yang dijalankan antara April 2020
dengan Mac tahun ini.

Antara 15 dengan 21 September lalu, 65
peratus responden merasakan vaksinasi
harus diwajibkan dan jumlah itu meningkat
kepada 70 peratus dalam tinjauan dijalankan
antara 19 dengan 23 November.

Seramai 80 peratus mereka yang ditinjau
berkata mereka puas hati dengan cara pe-
merintah memastikan sistem penjagaan kesi-
hatan Singapura dapat terus berfungsi den-
gan baik; dan sekitar 70 peratus puas hati
dengan cara pemerintah menyokong keper-
luan kehidupan serta kebajikan semasa pan-
demik ini.

Namun, kepuasan terhadap tadbir urus
keseluruhan Covid-19 jatuh ke 59 peratus
pada awal Oktober 2021 kerana ketika itu,
kes Covid-19 adalah tinggi.

Tetapi, peratusan itu naik mencapai 64
peratus pada pertengahan November sete-
lah banyak sekatan Covid-19 dilonggarkan.

Tahap kepuasan dilihat bergerak seiring
dengan bilangan kes jangkitan — apabila kes
meningkat, peratusan mereka yang berpuas
hati dengan cara pemerintah menangani pan-
demik ini berkurangan.

DAPATAN UTAMA KERTAS KERJA INSTITUT KAJIAN DASAR (IPS)

‘HIDUP DENGAN COVID-19 DI SINGAPURA: SIKAP, CABARAN DAN CARA KE HADAPAN’

TADBIR URUS COVID-19

B Rasa puas terhadap cara pemerintah urus Covid-19 : 64% (pertengahan Nov)
B Percaya negara dapat perangi Covid-19: 70%

HIDUP DENGAN COVID-19

B Yakin Singapura boleh atasi Covid-19: Sekitar 70%
B Lebih suka pulih di rumah berbanding di kemudahan penjagaan masyarakat (CCF): Sekitar 66.6%
B Berpendapat vaksinasi Covid-19 patut diwajibkan: ~ 70%

SIKAP TERHADAP
LANGKAH
PENGURUSAN
SELAMAT (SMM)

B SMM seperti pakai
pelitup, ujian Covid-19
kerap, penjarakan
selamat mampu
kurangkan jangkitan:
80-90%

B SMM menyusahkan:
Sekitar 25%

B Tidak perlu pakai
pelitup semasa
berada di luar atau
tempat tidak ramai
orang: Sekitar 50%

B Bolehkan perjumpaan
dan kumpulan lebih
ramai orang: Sekitar
50%

KAWAL KEADAAN: Pegawai
keselamatan menyemak status
vaksinasi pengunjung di pintu masuk
PLQ Mall. - Foto BH oleh DESMOND
WEE

Menjelaskan, Dr Mathews berkata:

“Terdapat sejenis logik pragmatik yang di-
gunakan oleh warga Singapura dalam mere-
ka mempertimbang tahap kepuasan dengan
pemerintah, ia sangat bergantung pada sama
ada matlamat tempoh tersebut tercapai, dan
sudah tentu, salah satu daripadanya ada
kaitan dengan bilangan kes, bilangan kemati-
an.”

Sekitar 58 peratus mereka yang ditinjau
berkata mereka yakin dengan kebolehan
kepimpinan politik di sini menguruskan Co-
vid-19.

Dalam pada itu, golongan berpendapatan
rendah dan warga emas merupakan golon-
gan yang paling kurang selesa dengan kepu-
tusan untuk hidup dengan Covid-19.

“Golongan lebih tua lebih terjejas dan ten-
tunya kehidupan endemik (untuk hidup den-
gan Covid-19) agak kurang selesa bagi mere-
ka,” kata Encik Mathews.

Sekitar 40 peratus mereka yang berusia
60 tahun dan ke atas kurang yakin untuk ke-
luar makan memandangkan Covid-19 masih
berleluasa, berbanding 25 peratus mereka
yang berusia 21 dengan 29 peratus.

Mereka yang berpendapatan rendah juga

kurang selesa menyertai acara yang besar
dan berwisata. Sekitar 63 peratus yang mem-
punyai gaji kurang $3,000 sebulan berkata
mereka tidak yakin untuk melancong ke
negara yang mempunyai kes Covid-19 yang
rendah, berbanding 43 peratus mereka yang
bergaji $6,000 dan ke atas.

Selain Dr Mathews, turut bertanggung-
jawab atas kertas kajian itu ialah Bekas Ra-
kan Penyelidik, Makmal Sosial IPS, Encik
Syafiq Suhaini; Pengarah Bersekutu, Mak-
mal Sosial IPS, Dr Mike Hou dan Penolong
Penyelidik, Makmal Sosial IPS, Cik Fiona
Phoa.

Ramai
percaya
keberkesanan
langkah

pengurusan
selamat

MAJORITI warga Singapura terus perca-
ya akan keberkesanan langkah pengurusan
selamat (SMM) dalam mengekang penularan
Covid-19.

Sekitar sembilan dalam 10 mereka yang
ditinjau percaya bahawa memakai pelitup,
menjaga jarak selamat dan mendapatkan
vaksin penggalak membantu mengurangkan
risiko dijangkiti virus tersebut dan menjang-
kiti orang lain.

Bagaimanapun, terdapat sekitar suku war-
ga Singapura yang berasa SMM yang dilaksa-
nakan adalah menyusahkan, dan lebih ramai
mengalu-alukan pengurangan sekatan se-
dang dunia belajar hidup dengan Covid-19.

Membentangkan antara hasil dapatan
daripada kertas kerja Institut Kajian Dasar
(IPS), ‘Hidup dengan Covid-19 di Singapura:
Sikap, Cabaran dan Cara Ke Hadapan’ se-
malam, Felo Penyelidik Utama dan Ketua
Makmal Sosial IPS, Universiti Nasional Sin-
gapura (NUS), Dr Mathew Mathews berka-
ta:

“Mereka yang lebih muda dan kaya dili-
hat lebih bersemangat dan bersedia untuk ke-
hidupan endemik berbanding mereka yang
lebih tua dan miskin.

“Ini memang sudah dijangka...kerana ki-
ta tahu daripada sains bahawa mereka yang
lebih tua mungkin akan terjejas lebih teruk
(oleh Covid-19).”

Kertas kajian itu juga mendapati lebih ra-
mai yang ditinjau berasa lebih yakin melaku-
kan kegiatan sosial semula meskipun dengan
bilangan kes jangkitan yang tinggi.

Ini boleh mencadangkan perubahan sikap
dalam kalangan penduduk dan warga Singa-
pura juga mungkin tidak lagi terlalu risau
akan gelombang jangkitan baru Covid-19 ke-
rana mereka sudah divaksinasi, menurut ker-
tas tersebut.

Lebih separuh responden berkata orang
ramai patut dibenarkan tidak memakai peli-
tup di kawasan terbuka atau tidak ramai
orang, jumlah yang serupa bagi mereka yang
berkata orang ramai patut dibenarkan ber-
jumpa dan bergaul dalam kumpulan lebih be-
sar.

Dalam pada itu, hampir 70 peratus mere-
ka yang ditinjau berpendapat pemerintah
patut mewajibkan vaksinasi bagi semua war-
ga Singapura dan penduduk jangka panjang,
sementara lebih 90 peratus mereka berasa
vaksin penggalak tahunan penting diambil.

Sekitar 62 peratus pula rasa gembira
akan adanya langkah berbeza bagi orang
yang divaksinasi dan tidak divaksinasi.



